
ADVANCED METHODS OF ENSURING THE QUALITY OF EDUCATION: PROBLEMS AND 

SOLUTIONS. 

International online conference. 

Date: 17
th

June-2025 

1 

 

MILLIY QADRIYATLAR VA MA’NAVIY MEROSNING JAMIYAT 

TARAQQIYOTIDAGI O‘RNI 

 

Shukrulloyeva Eliza 

Buxoro davlat pedagogika instituti 

1TT- 23 guruh talabasi 

 

Annotatsiya: Ushbu maqolada muallif milliy qadriyatlar va maʼnaviy meros har bir 

xalqning o‘ziga xosligini, tarixini va madaniyatini belgilovchi muhim omillar ekanligini 

tahlil qilgan. Ular nafaqat jamiyatning ruhiy va madaniy asosini tashkil etadi, balki 

taraqqiyot jarayonlarida ham muhim rol o‘ynashini izohlab bergan. Muallif milliy 

qadriyatlar va maʼnaviy merosning jamiyat taraqqiyotidagi o‘rni, ahamiyati va ularni 

saqlash zarurati haqida so‘z yuritadi. 

Tayanch so‘zlar: Milliy qadriyatlar, urf-odatlar, ma’naviy meros, xalq, jamiyat, diniy 

e’tiqodlar, taraqqiyot, tafakkur, sivilizatsiya. 

 

Jamiyat ma’naviyati mamlakat taraqqiyotining muhim sharti va kafolatidir.Shu 

narsa haqiqatki, biron- bir mamlakat o‘z ma’naviy imkoniyatlariga tayanmay, odamlar 

ongi, tafakkurida ma’naviy va axloqiy qadriyatlarni rivojlantirmay, xalqning milliy ruhini 

uyg‘otmay turib, yuksak taraqqiyot darajasiga ko‘tarila olmaydi. Ma’naviyat insonni ruhiy 

poklanish va yuksalishga da’vat etadigan , uning ichki olamini boyitadigan, iymon 

irodasin,e’tiqodini mustahkamlaydigan vijdonini uyg‘otadigan qudratli kuchdir. Tarixdan 

ma’lumki, mamlakatimiz bir necha bor ajnabiy bosqinchilar hujmiga duchor bo‘lgan, 

qaramlik va zulm ostida qolgan. Buning oqibatida xalqimizning boy ma’naviy merosi, urf-

odatlari qadrsizlanishga mahkum bo‘lgan. Ayniqsa, chor mustamlakachiligi va sovetlar 

tuzimi davrida milliy qadriyatlarimiz , urf- odatlarimiz, oyoqosti qilindi. Ona tilimiz , boy 

ma’naviy merosimiz qadrsizlantirildi, ko'plab masjid-u madrasalar, milliy maktablar , 

tarixiy yodgorliklar buzildi, qarovsiz qoldi. O‘zbekiston mustaqilligini qo‘lga kiritgan 

kundan boshlaboq mamlakatimizda boy ma’naviy merosimizni tiklash va rivojlantirish, 

jamiyat ma’naviyatini yuksaltirish davlat siyosati darajasiga ko'tarildi. Istiqlol tufayli 

milliy madaniyatimiz, jahon sivilizatsiyasi taraqqiyotiga bebaho hissa qo‘shgan buyuk 

bobokalonlarimizning ma’naviy merosi qaytadan o‘rganildi va tatbiq etildi. Ular qoldirgan 

boy ma’naviy meros hali-hanuzgacha biz yoshlarga qo‘llanma va yo‘llanma bo‘lib xizmat 

qilmoqda. Dunyoda o‘ziga xos qadriyatlar ular mansub bo‘lmagan xalq yo‘q . Milliy 

qadriyatlar ular mansub bo‘lgan xalqning tarixi, yashash tarzi, tili,urf-odatlari, ma’naviyati 

hamda madaniyati bilan uzviy bog‘liq holda namoyon bo‘ladi . 

Biz bu yo’lda islohotlarimizning asosiy harakatlantiruvchi kuchi bo’lgan 

jamiyatimiz a’zolarining bilim va salohiyati, kuch va imkoniyatlarini, butun azmu 

shijoatimizni ishga solishimiz lozim. Shundagina mamlakatimiz, xalqimiz orzu qilgan, 

jahon maydonida kuchli salohiyat, munosib obro’-e’tiborga ega bo’lgan, har tomonlama 

obod va farovon davlatga aylanadi
1
. 

Ayni shu nuqtai-nazardan qaraganda, xalqlar tarixida o’ziga xos tub yangilanishlar 

davrlari borki, bunday zamonlarda muayyan millat dahosi uning o’z salohiyatini namoyon 

etishga intilishi, yaratuvchanlik faoliyati eng yuksak choqqilarga ko’tariladi. Shuni alohida 

ta’kidlab o’tishimiz kerakki, yangi sharoitda ma’naviy-ma’rifiy ishlarni kuchaytirishga 

intilishimiz, bugungi va kelgusi rivojlanishimiz uchun mustahkam poydevor qurmog’imiz 

lozim. Ya’ni Yangi O’zbekistonni barpo etish, yaqin va olis tariximiz, betakror va noyob 

madaniy boyliklarimizni yanada chuqur o’rganib, ularga tayanib, mustaqil milliy 

taraqqiyot yo’limizni yangi bosqichda davom ettirishimiz lozim. 

Butun insoniyat kabi jahondagi har bir xalq va millat ham o’zining taraqqiyotiga 

qarab intiladi. Tabiatning buyuk hodisasi bo’lgan quyoshning ham erta saharda olamga yuz 

ko’rsatishi qanchalik go’zal va jozibali bo’lsa, dunyodagi xalqlar va davlatlar rivojida 

yangi tonglarning boshlanishi ham shu qadar fayzli va tarovatlidir. “Dunyoda hech qachon 

bir xil tong otgan emas”
2
 

Milliy qadriyatlar — bu bir xalqning tarixan shakllangan, uning madaniyati, 

anʼanalari va urf-odatlari bilan bog‘liq bo‘lgan tushunchalar to‘plamidir. Ular xalqning 

o‘zligini, maʼnaviyatini va ijtimoiy hayotini belgilovchi asosiy omillardir. Milliy 

qadriyatlar quyidagilarni o‘z ichiga oladi: 

1. Anʼanalar va urf-odatlar: Har bir millatning o‘ziga xos anʼanalari va urf-odatlari 

mavjud bo‘lib, ular avloddan-avlodga o‘tadi. Bu anʼanalar xalqning tarixiy tajribasini aks 

ettiradi. 

2. Tili: Millatning tili uning madaniyati va fikrlash tarzini ifodalaydi. Tili saqlab 

qolish va rivojlantirish milliy qadriyatlarni saqlashda muhim ahamiyatga ega 

3. Sanʼat va adabiyot: Milliy sanʼat va adabiyot xalqning ruhiyatini, his-tuyg‘ularini 

ifodalaydi. Ular orqali insoniyatning maʼnaviy merosi boyitiladi. Yurtimizda ma’naviy-

ma’rifiy ishlarga juda katta strategik masala sifatida qaralib kelinmoqda. Mamlakatimizda 

amalga oshirilayotgan islohotlarning deyarli barchasi shu yurtda istiqomat qilayotgan 

insonlarning orzu-istaklarining ro‘yobi uchun qilinayotgan ishlardir, deb qarasak, 

bizningcha to‘g‘ri bo‘ladi. Barkamol avlod, komil inson, yosh avlod tarbiyasi kabi 

vazifalar aynan ma’naviy-ma’rifiy faoliyatni tashkil etish orqali amalga oshiriladigan 

jarayonlardir. Bu jarayonlarning barchasining markazida insonlarning farovon hayot 

kechirishlari, xalqimizni ehtiyojlarini qondirish, ularning yaxshi yashashi, sharoitlarini 

yaxshilash kabi vazifalar yotadi. Ayniqsa, yoshlar tarbiyasida bu faoliyatning muhimligini 

unutmasligimiz lozim. Zero, davlatimiz rahbari aytib o‘tganlaridek, “barkamol avlodni 

shakllantirish, yoshlarni ma’naviyaxloqiy va jismonan sog‘lom etib tarbiyalash, ularni olib 

borilayotgan islohotlarning faol ishtirokchisiga aylantirish”4 kabi masalalar ma’naviy-

                                           
1
 Sh. Mirziyoyev. Yangi O’zbekiston taraqqiyot strategiyasi. T. 2022. B. 3. 

 
2
 O'sha joyda. T. 2022. B. 4. 

ma’rifiy soha xodimlari oldidagi katta ma’suliyat yuklaydi. E’tirof etish kerаkki, sohаni 

isloh qilish doirаsidа muzeylаrni innovаtsion qаytа tаshkil etishni ko‘zdа tutuvсhi 

Muzeylаr renovаtsiyа dаsturi tаsdiqlаndi. O‘zbek xаlqining qаdimiy vа betаkror sаn’аti 

nаmunаsi bo‘lmish Xorаzm “Lаzgi”si esа “Xorаzm rаqsi – Lаzgi” nomi ostidа 

YUNESKOning Insoniyаt nomoddiy mаdаniy merosining reprezentаtiv ro‘yxаtigа kirildi. 

O‘tgаn dаvr mobаynidа O‘zbekiston ijodkorlаrini qo‘llаb-quvvаtlаsh “Ilhom” jаmoаt 

fondi, Mаdаniyаt vаzirligi huzuridаgi Mаdаniyаt vа sаn’аtni rivojlаntirish jаmg‘аrmаsi, 

O‘zbekiston kompozitorlаri vа bаstаkorlаri uyushmаsi, O‘zbekiston dаvlаt filаrmoniyаsi, 

O‘zbekiston dаvlаt sаn’аt vа mаdаniyаt institutining Fаrg‘onа mintаqаviy filiаli tаshkil 

etildi. O‘z nаvbаtidа, 2019 yilning 10- 15 sentyаbr kunlаri Qo‘qon shаhridа YUNESKO 

shаfeligidа birinсhi Xаlqаro hunаrmаndсhilik festivаlining o‘tkаzilishi, xаlqаro 

hunаrmаndlаr tаshkiloti tomonidаn Qo‘qon shаhrigа “Dunyo hunаrmаndlаri shаhri” 

mаqomining berilishi, o‘zbek xаlq аmаliy sаn’аtining xаlqаro miqyosdаgi yuksаk e’tirofi 

bo‘ldi. Termiz shаhridа o‘tkаzilgаn Xаlqаro bаxshiсhilik sаn’аti, Shаhrisаbzdа bo‘lib 

o‘tgаn Xаlqаro mаqom sаn’аti xаlqаro festivаllаri, shuningdek, Buxoro shаhridаgi “Ipаk 

vа zirаvorlаr” hаmdа Mаrg‘ilon shаhridаgi “Аtlаs bаyrаmi” kаbi forumlаrdа dunyoning 

ko‘plаb dаvlаtlаridаn tаshrif buyurgаn mаdаniyаt vа sаn’аt nаmoyаndаlаri, xususаn, 

hunаrmаndсhilik sohаsidа o‘z ilmiy ishi hаmdа аmаliy fаoliyаti bilаn dong tаrаtgаn 

mаshhur olim vа mutаxаssislаrning ishtirok etgаni аlohidа e’tiborgа loyiqdir. O‘zbekiston 

Respublikаsi Prezidentining “Mаdаniyаt vа sаn’аt sohаsining jаmiyаt hаyotidаgi o‘rni vа 

tа’sirini yаnаdа oshirish сhorа-tаdbirlаri to‘g‘risidа”gi Fаrmonigа muvofiq, nomoddiy 

mаdаniy meros ob’ektlаrini аsrаsh hаmdа ulаrdаn foydаlаnish fаoliyаti o‘zini o‘zi bаnd 

qilgаn fuqаrolаrgа vаqtinсhаlik mehnаt guvohnomаlаri berilаdigаn fаoliyаt turlаri 

ro‘yxаtigа kiritildi. 

Maʼnaviy meros - bu xalqning tarixiy tajribasi, axloqiy qadriyatlari, diniy 

eʼtiqodlari va estetik tushunchalari yig‘indisidir. Maʼnaviy meros jamiyatning 

maʼnaviyatini oshirishda, axloqiy meʼyorlarini belgilashda muhim rol o‘ynaydi. Maʼnaviy 

meros quyidagi jihatlarni o‘z ichiga oladi: 

1. Axloqiy qadriyatlar: Ijtimoiy adolat, halollik, mehr-oqibat kabi axloqiy 

qadriyatlar jamiyatda tinchlik va barqarorlikni taʼminlaydi. 

2. Diniy eʼtiqodlar: Diniy eʼtiqodlar insonlarning ruhiyatini shakllantiradi, ularni 

bir-biriga yaqinlashtiradi va ijtimoiy birlikni kuchaytiradi. 

3. Estetik tushunchalar: Sanʼat asarlari, musiqalar va adabiyot orqali ifodalangan 

estetik tushunchalar xalqning maʼnaviyatini boyitadi. 

Milliy qadriyatlar va maʼnaviy meros jamiyat taraqqiyotida bir qator muhim 

funksiyalarni bajaradi: 

1. Ijtimoiy birlik: Milliy qadriyatlar va maʼnaviy meros xalqni birlashtiradi, ularni 

umumiy maqsadlar atrofida to‘playdi. 

2. Ruhiy barqarorlik: Maʼnaviyat va axloqiy qadriyatlar xalqning ruhiyatini 

mustahkamlaydi, stress va muammolarni yengishga yordam beradi. 

3. Madaniy rivojlanish: Milliy qadriyatlar va maʼnaviy meros sanʼat, adabiyot va 

boshqa madaniy sohalarda innovatsiyalarni rag‘batlantiradi. 

4. Zamonaviylashtirish: Milliy qadriyatlarni zamonaviy sharoitlarda saqlab qolish 

va rivojlantirish orqali jamiyat yangilanishi mumkin. 

Milliy qadriyatlar va maʼnaviy meros jamiyat taraqqiyotining ajralmas qismi 

hisoblanadi. Ular xalqning o‘zligini saqlash, ijtimoiy birlikni mustahkamlash va ruhiy 

barqarorlikni taʼminlashda muhim rol o‘ynaydi. Shuning uchun, milliy qadriyatlarni 

saqlash va rivojlantirish har bir insonning burchidir. Faqatgina bunday yondashuv orqali 

biz kelajak avlodlarga boy madaniyatimizni meros qilib qoldira olamiz. 

